
Ek , die ondergetekende, verklaar hiermee dat die werk in hierdie proefskrif vervat my eie
oorspronklike werk is, en dat ek dit nie vantevore in die geheel of gedeeltelik by enige
universiteit ter verkryging van 'n graad voorgelé het nie.

van die gemeenskap by die dood het nie net daartoe bygedra om die rouproses te fassiliteer
nie, maar ook 'n belangrike basis gevorm vir sosiale en religieuse rites en gewoontes.
Sodoende is 'n sosiale netwerk (identiteit) as meganisme daargestel om die dood en
kwessies rakende die dood te hanteer. Grafgebruike het daartoe bygedra om die reaksie van
verlies te normaliseer en sodoende stabiliserend meegewerk gedurende tye van verandering
en aanpassing. Hierdie verbintenis tussen die ontslapenes en die gemeenskap - soos
konkreet uitgedruk in die graf - het oor 'n baie lang tydperk geduur en 'n bepaalde invloed
gehad op die gemeenskapstrukture en die gepaardgaande argeologiese rekord. As sodanig
het die opvatting oor die dood 'n invloed gehad op die samelewing, insoverre dit tot
uitdrukking kom in die argeologiese rekord. Op sy beurt het die argeologiese rekord
(familiegraf) 'n bepaalde invloed gehad op die samelewingstrukture (onder andere het dit
'n belangrike rol gespeel in die voortbestaan van die familie). Die samehang tussen die
ontslapenes en die naasbestaandes (nog lewende gemeenskap) kom veral ter sprake in die
opvattinge oor die dood, wat verskil van ‘n Westerse (individualistiese) benadering, en
vind op ‘n baie konkrete wyse uitdrukking in die grafgebruike. In di¢ opsig sluit dit ten
nouste aan by 'n Afrika konteks waar die gemeenskap op 'n bepaalde wyse betrokke is by
die dood. Die verhouding tussen die ontslapene en die agtergeblewenes speel 'n belangrike
rol in die gemeenskap, onder andere soos blyk uit die grafgebruike en opvattings ten
opsigte van die voorouers. (Sien Aanhangsel 3). Nie net is daar 'n geografiese verbintenis
tussen die Ou Testament en Afrika nie, maar die Ou Testament en Afrika toon 'n sekere
gemeenskaplikheid en ooreenstemming wat betref wéreldbeeld en mensbeskouing. Die
gemeenskaplikheid ten opsigte van wéreldbeskouing en mensbeskouing kom onder andere
na vore in die ooreenstemminge wat betref mites, ritueel, wysheid (Burden 1983:63), tyd
(Oosthuizen 1993:194). Die vergelykbaarheid tussen Afrika en die Ou Testament kom
veral ook na vore in die opvattinge en gebruike ten opsigte van die dood (Oosthuizen

1997:49).

http://al.arizona.edu.communiucations/alumnus/newspage3.



























































































































